
For Immediate Release  
 
                                                 
CLARIFICATION STATEMENT ON THE MEETING WITH ONLINE NEWS PORTAL EDITORS 
 
CYBERJAYA, 23 JULY 2015 --- The Malaysian Communications and Multimedia Commission 
(MCMC) regrets that a few online news portals have featured headlines and stories which have 
been taken out of context. 

The reason that the editors of online news portals were called in to the MCMC this morning was 
to remind them that false or inaccurate reporting, or the spread of misinformation, can destabilise 
the peace and harmony of a country, its economy and national security. As such, the MCMC will 
not hesitate to take action against any party who falsely or inaccurately reports anything, or 
spreads misinformation which has not been verified.  
  
This includes anything which appears in the social media as well as the reposting of stories or 
information from other sources which are unverified as these actions may also be in breach of the 
Communications and Multimedia Act 1998. 
  
It was reiterated to the online editors that The Sarawak Report was blocked by the MCMC under 
the Communications and Multimedia Act 1998, based on complaints and information received 
from the public. 

As such, the statement by the Head of Monitoring and Enforcement Division of MCMC, Zulkarnain 
Mohd Yasin which has appeared in several online news portals, has to be taken in the context of 
an on-going investigation by the police and the Special Task Force and not as confirmation that 
there is no proof that the content of The Sarawak Report is false. In this respect, the headlines by 
several online news portals on this matter is misleading. 

In relation to this, any party found to have reposted any material from The Sarawak Report which 
is blocked, may be liable for regulatory action under the Communications and Multimedia Act 
1998. 
  
The online editors who were present at the MCMC today include the editors and representatives 
from The Malaysian Insider, Malaysiakini, Digital News Asia, Astroawani.com, NST Online, Sinar 
Online, The Rakyat Post, Utusan Online, The Malaysian Reserve Online and The Star Online.  

     Untuk Siaran Segera  
 

KENYATAAN PENJELASAN BERHUBUNG MESYUARAT DENGAN PENGARANG-PENGARANG 
PORTAL BERITA DALAM TALIAN 
 

CYBERJAYA, 23 Julai 2015 --- Suruhanjaya Komunikasi dan Multimedia Malaysia (MCMC) kesal 
dengan tajuk utama dan artikel yang disiarkan dalam beberapa portal berita dalam talian yang 
jelas telah menyimpang daripada konteks sebenarnya. 

Sebab utama pengarang-pengarang portal berita dalam talian dipanggil ke MCMC pagi tadi adalah 
untuk mengingatkan mereka bahawa sebarang pemberitaan yang palsu atau tidak tepat, ataupun 
penyebaran maklumat palsu, boleh menggugat keamanan dan keharmonian sesebuah negara, 
terutamanya ekonomi dan keselamatan nasional. Justeru, MCMC bertegas akan mengambil 
tindakan terhadap mana-mana pihak yang melaporkan sesuatu laporan yang palsu atau tidak 
tepat, ataupun menyebarkan maklumat yang belum ditentukan kesahihannya. 

Ini termasuk juga sebarang kandungan yang disiarkan di media sosial dan juga tindakan 
memaparkan semula laporan-laporan atau maklumat daripada sumber lain yang belum ditentukan 
kesahihannya kerana tindakan sedemikian berkemungkinan melanggar Akta Komunikasi dan 
Multimedia 1998. 

Pengarang-pengarang portal berita dalam talian telah dimaklumkan bahawa The Sarawak Report 
telah disekat oleh MCMC di bawah Akta Komunikasi dan Multimedia 1998, setelah menerima 
aduan dan maklumat daripada orang awam.  

Sehubungan itu, kenyataan oleh Ketua Bahagian Pemantauan dan Penguatkuasaan MCMC, 
Zulkarnain Mohd Yasin yang disiarkan dalam beberapa portal berita dalam talian, perlu dilihat dari 
konteks bahawa ia adalah siasatan berterusan yang dijalankan oleh polis dan Pasukan Petugas 
Khas dan bukannya pengesahan bahawa tidak ada bukti laporan The Sarawak Report adalah palsu. 
Dalam hal ini, tajuk-tajuk utama dan artikel oleh beberapa portal berita dalam talian berhubung 
isu ini, adalah kurang tepat. 

Mana-mana pihak yang didapati memaparkan semula bahan daripada The Sarawak Report, yang 
disekat, adalah juga tertakluk kepada tindakan di bawah Akta Komunikasi dan Multimedia 1998.  

Pengarang-pengarang portal berita dalam talian yang hadir di MCMC hari ini termasuk pengarang 
dan wakil-wakil dari The Malaysian Insider, Malaysiakini, Digital News Asia, Astroawani.com, NST 
Online, Sinar Online, The Rakyat Post, Utusan Online, The Malaysian Reserve Online dan The Star 
Online. 

Mengenai Suruhanjaya Komunikasi dan Multimedia Malaysia (MCMC) 

 

MCMC adalah sebuah badan berkanun ditubuhkan di bawah Akta Suruhanjaya Komunikasi dan Multimedia 

Malaysia 1998 yang melaksana dan mempromosikan matlamat dasar kebangsaan Malaysia bagi sektor 

komunikasi dan multimedia. MCMC mengawalselia dan menggalakkan pembangunan industri komunikasi 

dan multimedia yang merangkumi bidang telekomunikasi, penyiaran, dan juga aktiviti dalam talian, 

perkhidmatan pos dan pensijilan digital. Akta Komunikasi dan Multimedia mengadakan peruntukan kepada 

MCMC peranan melaksanakan dasar, manakala dasar membuat keputusan adalah diperuntukkan kepada 

Menteri. Menteri boleh juga mengeluarkan arahan mengenai dasar kepada Suruhanjaya. 

 

Untuk maklumat lanjut, layari www.mcmc.gov.my dan untuk penjelasan lanjut, sila hubungi: 

Tel: +603 8688 8000      Faks: +603 8688 1007         E-mel: scd@cmc.gov.my 

mailto:scd@cmc.gov.my

